
TAO TEH KING.










⁂




Dalem ini fatsal Lao Tze ada beber satoe dari iapoenja peladjaran-peladjaran paling besar dan loeas, jang kapan hendak dipetjahken sadjelas-djelasnja, moesti goenaken toelisan jang tjoekoep boeat didjadiken seboeah djilid tebel. 

Maski apa jang dibitjaraken kaliatan begitoe gaib dan samar, tapi dalem agama-agama jang besar dari djeman koeno sekalih ada diseboet tentang saroepa kakwasa'an dalem ini alam jang lebih atas dari segala apa jang ada, jang dalem agama Egypte koeno dinamain/sis dalem agama Hindoe diseboet Muluprakriti jang berarti „Akar dari Natuur," dan brangkalih ada sama dengen apa jang orang Tionghoa poedja sabagi Thian Sian Seng Bo atawa Matjopo, dan oleh bangsa Jahoedi dinamaken Ath-Ain-Suph. 

Dan ini anggepan boekan omong kosong jang terlahir dari kabodoan manoesia, kerna achli-achli ilmoe bintang di djeman sekarang soedah moelai insjaf, bahoea itoe tjakrawala atawa zonnestelsel, dalem mana kita poenja boemi ada termasoek, dan tjoemah teritoeng satoe dari bebrapa millioen zonnestelsels jang tertampak di seloeroeh djagad, di satoe tempo bakal antjoer dan moesna, aken terganti poelah oleh tjakrawala baroe. Dalem kaloeasan dari ini Djagad jang tida berwates dan tida bisa didjadjakin, ada terdapet itoe kakosongan jang toch berisi penoeh dengen bibit atawa sari kahidoepan.


Djoestroe antara achli-achli pemikir di Barat poen, dari djeman doeloe sampe sekarang, ini soeal, tentang adanja satoe benda jang djadi

